ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության պաշտպանության նախարարության համակարգում պարենային ապահովման կարգը և չափաքանակները հաստատելու, ինչպես նաև Հայաստանի Հանրապետության կառավարության 1998 թվականի նոյեմբերի 11-ի N 706 որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը
ՀՀ կառավարության 1998 թվականի նոյեմբերի 11-ի N 706 որոշմամբ սահմանվում են հանրապետությունում հատուկ սպառողների, մասնավորապես՝ ՀՀ զինված ուժերի և այլ զորքերի անձնակազմի սննդի օրական միջին նորմաները: Դրանով սահմանվում են նաև ՀՀ զինված ուժերում պարենային ապահովման չափաքանակները և այն կարգը, որով տրամադրվում են համապատասխան չափաքանակները: Նկատի ունենալով, որ վերը նշված որոշման 41 և 42 կետերը վերաբերում են ՀՀ զինված ուժերում, այսինքն՝ ՀՀ պաշտպանության նախարարության ենթակա ստորաբաժանումներում պարենային ապահովմանը, անհրաժեշտություն է առաջանում առանձնացնել դրանցում տեղ գտած դրույթները և դրանք սահմանել նոր իրավական ակտով /այնպես, ինչպես 2003 թվականին առանձնացվեցին ՀՀ արդարադատության նախարարության քրեակատարողական հիմնարկներով պարենային ապահովման չափաքանակները/: Վերջին տարիներին ՀՀ պաշտպանական համակարգի բարեփոխման պայմաններում և հատկապես <<Պաշտպանության մասին>> ՀՀ նոր օրենքի ընդունումից ու ՀՀ պաշտպանության նախարարության կառուցվածքային փոփոխություններից հետ <<զինված ուժեր>> արտահայտությունն այլևս ամբողջությամբ չի արտահայտում ՀՀ պաշտպանության նախարարության համակարգի ամբողջ ծավալը, մինչդեռ <<ՀՀ պաշտպանության նախարարության համակարգ>>-ի մեջ հասկացվում է նաև <<զինված ուժեր>> կառույցը: Որոշման նախագծի ընդունման անհրաժեշտությունը պայմանավորված է նաև այն հանգամանքով, որ ՀՀ պաշտպանության նախարարության համակարգում պարենային ապահովման ներկայիս չափաքանակները ոչ ամբողջությամբ են համապատասխանում ՀՀ կառավարության կողմից սահմանված չափաքանակներին:
2. Ընթացիկ իրավիճակը և խնդիրները
ՀՀ կառավարության 1998 թվականի նոյեմբերի 11-ի N 706 որոշմամբ սահմանված չափաքանակները մասամբ չեն համապատասխանում այն չափաքանակներին, որոնցով այսօր ապահովվում է ՀՀ պաշտպանության նախարարության անձնակազմը: Ժամանակի ընթացքում այդ չափաքանակները ենթարկվել են փոփոխության, առավելապես համապատասխանեցվել են պահանջվող նորմաներին, հետևաբար կարիք է առաջանում այդ փոփոխություններն ամրագրել իրավական նորմերով: Որոշման նախագծով նախատեսվում է շտկել անհամապատասխանությունը:

Բացի այդ, բովանդակային իմաստով և ձևակերպումների առումով կարիք է զգացվում լրամշակել նաև վերը նշված որոշմամբ հաստատված կարգը, որով ապահովվում են համապատասխան չափաքանակները ՀՀ պաշտպանության նախարարության համակարգում: Որոշման նախագծով նախատեսվում նշված կարգի առանձին դրույթներ ամրագրել նոր խմբագրությամբ:
3. Տվյալ բնագավառում իրականացվող քաղաքականությունը

Պարենային ապահովման բնագավառում ՀՀ պաշտպանության նախարարությունը նախատեսում է իրականացնել առավել ճկուն և անընդմեջ կատարելագործվող քաղաքականություն: Նախատեսվում է ՀՀ պաշտպանության նախարարությունում պարենային ապահովումն իրականացնել առանձնացված, որով հնարավոր կլինի նշված բնագավառում ապահովել ճկուն քաղաքականություն:
4. Կարգավորման նպատակը և բնույթը

Որոշման նախագծով նախատեսվում է կարգավորել ծագած խնդիրները՝ ՀՀ օրենսդրության շրջանակում:
5. Նախագծի մշակման գործընթացում ներգրավված ինստիտուտները և անձինք

Օրենքի նախագիծը մշակվել է ՀՀ պաշտպանության նախարարության իրավաբանական վարչությունում` ՀՀ զինված ուժերի թիկունքի վարչության մասնագետների հետ համատեղ:
6. Ակնկալվող արդյունքը

Որոշման նախագծի ընդունմամբ կլուծվեն սույն տեղեկանքի 1-ին և 2-րդ կետերում նշված խնդիրները:
7. Այլ տեղեկություններ

Այլ տեղեկություններ չկան:
ՏԵՂԵԿԱՆՔ
«Հայաստանի Հանրապետության պաշտպանության նախարարության համակարգում պարենային ապահովման կարգը և չափաքանակները հաստատելու, ինչպես նաև Հայաստանի Հանրապետության կառավարության 1998 թվականի նոյեմբերի 11-ի N 706 որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու մասին
Որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՏԵՂԵԿԱՆՔ
«Հայաստանի Հանրապետության պաշտպանության նախարարության համակարգում պարենային ապահովման կարգը և չափաքանակները հաստատելու, ինչպես նաև Հայաստանի Հանրապետության կառավարության 1998 թվականի նոյեմբերի 11-ի N 706 որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
Որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման անհրաժեշտություն չի առաջանում:
